
NỸ  Ã  MỸ  VẼN H R Á
T A G  T O  T O  S Ĩ  H A N

 Vẽnhrá tag tóg tỹ ã mỹ ke nĩ ã tỹ vẽnh
kaga tag kãgmĩ kỹ nĩ kỹ ,  ã tỹ ẽg mré to ki

kanhrãnh jé, kar ã tỹ vẽnh kaga tag jo
vẽnh ki rĩr jé gé, jagy ti nĩ ,  hã kỹ ẽg ne

vẽnh ki rĩr ke mũ, kỹ venhrá tag ki ẽg tóg
ã tỹ vẽnh ki rĩr ke rán gé, kar ã tỹ nén

konh ke tũ ẽn kĩ gé, ã tỹ nén han ke kĩ gé,
vẽnhrá tag tóg tỹ ã tỹ ki ã kaga to

ránrán ke nĩ gé.
Vẽnhrá tag ma tĩ mĩ ã tĩg ja kar mĩ, ũ mỹ
nĩm tũg nĩ ã tũ vẽ ,  kejẽn ã kaga kỹ fóg ag

kar kanhgág ag mỹ vén nĩ, kỹ ag tóg ã
kaga ki kanhró nãtin ke mũ sir.

Fátima Koyo Lucas



Ã  MỸ
D C N T  K I
K A N H R Ó ?

Tỹ tóg vẽnh kaga tỹ ẽg
mré sanh tĩ nĩ ,  há he mãn
tũ ẽg nĩgtĩ .  
Kurã kar ki ẽg tóg vẽnh
kagta kronkron tĩ ke mũ.

VẼN H  K A G A
TỸ  VẼN H

K A R  K Ã G
M Ĩ G  T Ĩ  A G

H Ã V Ã  N Ã T I :

ã kyvénh ki sa tãpry vẽ ;
ã kyvénh ki asuka tãpry
vẽ ;
ã kujeje tỹ tãg tãg v).

Ã  MỸ  K I
K A N H R Ó  Ã ?

Kỹ vẽnh kaga tỹ
DCNT he mũ tag tóg
ga kri 70% ki ũn e ag

kogtén nĩgtĩ .



Ã  K Y V É N H  K I  S A
T Ã P R Y

VẼN H  K A G A TỸ  N E  NẼ? T I  HẼR I  K E  T Ĩ ?

Vẽnh kaga tag tóg nén e
tug nĩn ẽg kyvenh tỹ mũgmũ

mrãnhmrãj han tĩ ,  kỹ tóg
tãpry pẽ han tĩ .  Ã Fe tỹ
rãnhrãj pãten kỹ ,  ti tỹ ã
kyvenh tỹ ã há kar kãmĩ

mũnmũn sór kỹ .

Ã kyvénh mũgmũ
mrãnhmrãj han kỹ ,  ti tỹ

tãpry pẽ han kỹ ,  to vẽnh
jikre hã vẽ :

Fonte: Ministério da Saúde



KỸN H  N E  T U G  N Ĩ N ,  I N H  S Ã
K Ã G M Ĩ  KỸ  N Ĩ  K I  K A N H R Ã N  N Ũ ?  

Hipertensão tóg tỹ vẽnh kaga tỹ kumẽr hã vẽnh ven tĩ
nĩ ,  hã ra ã kyvenh tỹ tãpry pẽ han kỹ tóg ã vẽnh mỹ tĩn
ke mũ.

Krĩ kaga), Fe
kaga.

Krónh krój Krĩ vỹ rãrãn 

KỸ  Ã  TỸ  H I P E R T E N S Ã O  T O  VẼN H  K I  R Ĩ R  T Ũ  N Ĩ  KỸ
VẼN H  K A G A  J A G Y  TỸ  Ã  K I  VẼN H  V E N  K E  M Ũ  A G

H Ã  VẼ  G É  T A G  A G :

Jag tã ter 

Kãnh kra
kagyga

Fe kaga



Ã  K Y V É N H  K I
A S U K A  T Ã P R Y

D I A B E T E S  T Ó G  TỸ  V E N H  K A G A  TỸ ,  E G  K Y V E N H  K I
A S U K A  T Ã P R Y  H A N  T Ĩ  N Ĩ ,  K E  T Ũ  N Ĩ  KỸ  ẼG  T Ó G  T O ,

G L I C E M I A  T Ã P R Y  H E  T Ĩ

Kỹ insulina tóg
tỹ vẽnh kag tã
tỹ ẽg kyvenh ki
asuka tãpry tỹ
tére han tĩ nĩ ,  ti
tỹ ẽg há tĩ jé.

Diabetes tóg
ẽg kyvenh kãki
ẽg ki asuka
tãpry han tĩ .

kỹ insul ina tóg ẽg
kãki, gl icemia tỹ
ẽg tỹ nén ko mũ,
ki asuka tỹ si he
tĩ, ti tỹ ẽg há kar
kãmĩ mũgmũ há
han jé.

Kỹ saúde tá rãnhrãj tĩ ag tóg glicosímetro ki ẽg
glicemia vég tĩ ,  ẽg kyvénh tỹ ag ki tỹ gronh ke tĩ .

Ã tỹ jẽg tũ nĩ kỹ ,
8 ora han kỹ tóg
126 mg/dl pãtén
ke tũ nĩ, jãv ã jẽg
tũ pẽ nĩ kỹ tóg
200mg/dl pãtén
ke tũ nĩ .

Hãra numro tag
ag tỹ  pãtén kỹ
nãtĩ kỹ  ã tóg
vẽnh ven sór ke
mũ, ã tỹ  exame
hyn han jé.



KỸ  ẼG  T Ó G
D I A B E T E S  K I
K A N H R Ó  N Ã T Ĩ  H A ,  
M Ũ NỸ  K I
K A N H R Ã N  H Á
H A N  J É :

D I A B E T E S  M E L L I T U S
T I P O  1

D I A B E T E S  M E L L I T U S
T I P O  2

Ẽg sĩ, ẽg kyrũ kar ẽg mág
ki tóg vẽnh ven tĩ .  Ẽg
tãpré tóg insulina he mũ
tag han tĩ ,  hãra tóg kejẽn
han mãn tũ nĩg tĩ ,  kỹ ẽg
glicose tóg tãpry pẽ han
tĩ ẽg kyvénh kãki.
Diabetes mellitus tipo 1
ki vẽnh ven ke mũ hã vẽ :
jágjánh mẽ han, jẽn sór
mẽ ,  kar goj og sór mẽ ,
kyjonh pẽ han, ã krój pẽ tĩ ,
ã mỹ ha ra tóg, kejẽn ã mỹ
vẽnh mỹ tĩnh, tũg tũv sór.

Tag tóg tỹ ẽg tỹ vẽ jẽn ko
pãtén kỹ ke nĩ, ẽg tỹ vẽnh
kãgvygvyg tũ nĩ kỹ kĩ gé,
kar kỹ ã tỹ hipertensão nĩ
kỹ ,  kar ã tãgy pẽ nĩ kỹ .  Ẽg
tãpré tóg insulina han vẽ ,
hãra tóg ẽg há kãmĩ
mũgmũ há han tũ nĩ,
insul ina he mũ ti .
Diabetes mellitus tipo 2
ki vẽnh ven ke mũ hã vẽ :
jẽn sór mẽ ,  kar goj og sór
mẽ ,  ã jánh né kaga mẽ ,  kar
ã kãnhkra kar kỹ ã fár, ã
vẽnh fynh kỹ ,  kram ke
vãnh han, Ẽvãnh kórég ti
tĩnh ke mũ ã mỹ ,  ã nĩgé
kar ã pẽn, vỹ genger mẽ
han nũ.

P R É - D I A B E T E S
Tag tóg tỹ ã gl icemia tỹ
100 a 125 mg/dl nĩm kỹ
ke nĩ, hãra ẽg tó to
diabetes tipo 2 he tũ nĩg
tĩ, ã tỹ vẽ jẽn konh ke tũ,
koko kỹ ke vẽ tag ti . Hãra ti tỹ  numro tag

nĩm kỹ  vẽnh ki rĩr mĩ.



Ũ N  K RẼ  F A G
K Y V É N H  K I
A S U K A  T Ã P R Y

Ã tỹ krẽ nĩ kỹ ,  nén e tóg ã
ki vẽnh ven ke mũ, ã kar ã
kósin ki ,  kỹ vẽnh ki rĩr mĩ.
Kejẽn hormônio ũ tóg ẽg
tãpré tỹ insul ina han ka
mẽg tĩ , ã tãpré tỹ
insul ina han pãtén han
tóg tĩ , ti tỹ ã gl icose há
nĩm sór kỹ ã kyvénh kãki.
Kejẽn ũn krẽ fag tóg
insulina han pẽ han tĩ gé.
Kejẽn ũn krẽ ũ fag tóg
insulina han tũ nĩg tĩ ,  kỹ
fag tóg diabetes
gestacional he mũ tag,
tóg fag ki vẽnh ven ke
mũ.
Ũn krẽ fag tỹ 24ª semana
nĩ kỹ ,  vẽnh kaga tag ti ,
fag ki vẽnh ven tĩ .

Kỹ ã tóg teste tỹ gl icemia
he mũ han ke mũ, ã tỹ vẽnh
ki rĩr jé. Ti tỹ 110mg/dl pãtén
kỹ ,  ãg tóg diabetes mell itus
gestacional nĩnh ke mũ.

Vẽnh ki rĩr mĩ, ã tỹ nén
konh ke kĩgé;
Vẽnh kanhir, vẽnh kãnh
vygvyg ũ han nĩ .

Ã tỹ  vẽnh kaga tag
kãgmi tũ nĩ jé, ã tag
han ke mũ:

VẼN H  K I  R Ĩ R  M Ĩ ,  Ã  K Ó S I N  M U R  K A R  KỸ ,  Ã  MỸ  N É N
H Á  VẼ .

Jẽn sór mẽ ,  kar goj og
sór mẽ ;
Jágjánh mẽ han;
Ẽvãnh kórég ti tĩnh ke mũ
ã mỹ ;

Diabetes mellitus
gestacional ki vẽnh ven
ke mũ hã vẽ :



D I A B E T E S
M E L L I T U S  TỸ  Ã
MỸ  N É N  J A G Y
V E N  K E  M Ũ  H Ã
VẼ  T A G

R E T I N O P A T I A  D I A B É T I C A
( K A NẼ  D I A B É T I C A )

Kỹ retinopatia Diabética
tóg tỹ ti tỹ ẽg kanẽ
kókén nĩ .  Tĩ tỹ ẽg kanẽ pã
ũ kókén vẽ sir.

N E F R O P A T I A  D I A B É T I C A
( K Ã N H K R A  D I A B É T I C A )

ky Nefropatia Diabética
he mu tag tóg ty eg
fyvenh kãki gl icose he
mu tag ty tãpry pãtén
pe han ni, ky tóg ã
kãnhkra ty rãnhrãj pãtén
ha ke mu, ky tag tugrin ã
kyvénh kãki gl icose tóg
tãpry pe han ke mu gé.



Ã  K Y V É N H  K I
A S U K A  T Ã P R Y  TỸ ,
Ã  MỸ  N É N  J A G Y
V E N  K E  M Ũ  H Ã  VẼ  

PẼN  D I A B É T I C O
Ã tỹ nén ũ sãn kỹ ,  tóg to
fug fóm ke mũ , kỹ tóg ẽg
tỹ ti tỹ ,  há he mé han ke ki
kag tĩgtĩ , ã nĩ ki tĩ róhn ke
mũ, kỹ ẽg tóg to Pẽn
Diabético he tĩ .

T I  HẼ  R I  K E  T Ĩ ?

Ã kyvénh tóg ã pẽn ra mũ
tũ nĩ, kar ã pẽn tóg
kãrãnrãn tũ nĩ gé, kỹ ã
pẽn tóg tãg tãn ke mũ ,
kar kỹ tóg, tog toj ke mũ,
kar kỹ tóg prónh prój ke
mũ gé, kỹ ã pẽn tóg tugrĩn
kórég rég ke mũ, to tóg
fug fóm ke mũ. Ã pẽn tóg
vẽnh mẽg tũ nãtĩn ke mũ,
ti rãnhrãj mẽnh ke tũ ã nĩ,
ã pũr, ã pẽn né tỹ ã
rãnhrãj mẽnh ke tũ ã nĩ
gé.

Ã  PẼN  K I ,  T A G  K I  RẼN
G A G  N Ĩ :

Ã pẽn tỹ vẽnh mẽg tũ
nãtĩ kỹ ;
Ã pẽn genger mẽ han
kỹ ;
Ã pẽn, kar ã pẽn nán tỹ
rãgrãg mẽ han kỹ ;
Ã pẽn kaga, kar ã pẽn
ki, ky prag pra;
Ã fa krãnh krãj;

VẼN H  K A G A  T A G ,  T O
VẼN H  K I  R Ĩ R  K E N

H Ã VẼ
Ã glicemia ki rĩr mĩ;
Ã pressão arterial ki
rĩr mĩ;
Ag tỹ ã mỹ vẽnh kagta
ránrán mũ ki hã
kronkron nĩ;
Ã tỹ Retinopatia nĩ ve
sór kỹ ã tóg, prỹg kar
ki ã kanẽ ven tĩnh ke
mũ ẽmã mág tá.

* Ũn krẽ fag tóg kysã tãgtũ
tĩn kỹ fag kanẽ ti ven jé tĩ
henh ke mũ gé.



Goj rã mẽ kã ã pẽn ti kupe mĩ;
Ã pẽn mrénmrér nãtĩ kamẽg nĩ; 
Ã pẽn mĩ talco tĩgtĩn tũg nĩ, ã pẽn vỹ tug tóg
nãtĩn mũ;
Ã tỹ ã pẽn kupe kỹ ,  ky kunh há han nĩ, ã pẽn
jufej kãmĩ, 
Ã pẽn mĩ vẽnh mĩ tĩgtĩn jã fã ger há, tĩgtĩn nĩ
ti tỹ fár há nãtĩ jé;
Hãra ã pẽn jufej mĩ tĩgtĩn tũg nĩ;
Ã tỹ ã nĩgrũ kykym kỹ ã fár ki rãg tũg nĩ;
Ã tỹ méja rĩnh kỹ ũn to gỹr rĩn tũg nĩ, jãvo ti
ã kyvénh mũgmũ kamẽg gũ;
Ã pẽn nug ki rĩr mĩ gé, ã tỹ ã pẽn tãg fyn ũ nĩ
kỹ vẽnh veja ki vemĩ ã pẽn nug ti ;

PẼN  D I A B É T I C O
K I  R Ĩ R  K E N  H Ã VẼ
T A G  A G

Ã pẽn kupri nĩmĩ, ã
tỹ  rỹnh kỹ  ki rĩr mĩ,
ti tỹ  ã pẽn tỹ  ã mỹ

to kórég tũ nĩ jé.



K Y V É N H  K Ã M Ĩ
T Ã G  T Ã G

VẼN H  K A G A  T A G  T O  ẼG  T Ó G  C O L E S T E R O L  A L T O
H E  T Ĩ ,  ẼG  K Y V É N H  K Ã M Ĩ  T Ã G  T Ã G  VẼ .

V Ã H Ã  I N H  ẼG
K Y V É N H  K Ã M Ĩ

T Ã G T Ã G  K I
K A N H R Ó  N Ĩ  H A

Ẽg kyvénh kãmĩ ẽg tãg kãsir vẽ ,  kỹ ẽg tãg kãsir
tag ag tóg vitamina D, kar nén fa , kar ẽg há
kãmĩ, há he han tĩ gé.

T I P O S

LDL-C
ŨN KÓRÉG

HDL-C
ŨN HÁ



L D L - C  ( Ũ N
K Ó R É G )
T Y  T Ã P R Y

Vẽnh kaga tỹ LDL he mũ tag
tỹ ã há kãmĩ vẽnh grun kỹ ã
kujenh tog tãg tãg ke mũ ,
kỹ ã kyvénh tog ã kujenh
kãmĩ mũ tar han ke mũ, kỹ ã
Fe tóg kaganh ke mũ.
Kỹ ã tỹ ã kyvénh tãg tãg jã
tũ nĩ ve sór kỹ ã tóg ẽmã
mág tá fóg ag mỹ vẽnh ven
ke mũ, saúde tá rãnhrãj tĩ
ag mỹ tó mĩ.

VẼN H  K A G A  T A G  TỸ  Ã
K I  VẼN H  V E N  K E  M Ũ

H Ã VẼ :

C O L E S T E R O L  A L T O
TỸ  Ã  MỸ  N É N  J A G Y

V E N  K E  M Ũ  H Ã VẼ :

Vẽnh kaga tag tóg, vẽnh
ven pẽ han tũ nĩg tĩ ,
kejẽnh ũ ag kujenh tóg
sónsón ke kỹ nãtĩg tĩ ,  kar
tóg ũ ag kanẽ pénĩn
mãrera nĩ nĩ he tĩ .
Kejẽn ũ tỹ Colesterol
Alto nĩmũ ũ ag tóg, ti tỹ
ag ki mág pẽ nĩ kỹ ,  ve
vẽnh mỹ nĩg tĩ .

Angina (Jẽn ger kymkym ke);
Infarto do miocárdio(ã Fe vỹ
ã kyvénh mũnmũn ke tũn);
Insuficiência cardíaca (Ã Fe
tỹ ã kyvénh mũn mũn tũ nĩ
vẽ ) ;
Morte súbita (Ã tỹ ã hára
ter tỹ mrãnh ke vẽ ,  ã kaga
tũn ra);

Ã tãg tỹ ã kujenh kãki vẽnh mág
kỹ ,  ã kyvénh tóg ã kujenh
rỹnhrỹn ke mũ, ti tỹ mũgmũ mẽ
han kỹ ,  kejẽn tóg ã kujenh kãtar
ke mũ ã kyvénh ti , kỹ vẽnh kaga
tag tóg ã ki vẽnh ven ke mũ:

Ã kujenh tãg tag tỹ ã nunh, kar
ã krĩ ra tĩg kỹ ã tóg vẽnh kaga
tỹ AVC he tĩ ẽn kãg mĩn mũ.

Kỹ  nũmro tag ag ky rẽn
gag nĩ:
Colesterol Total: < 190
HDL-C: >40
LDL-C: <130



Ã  TỸ  K E J É N H  VẼN H
K Ã N H  V Y G V Y G  Ũ  H A N

K E  M Ũ  H Ã VẼ :

ẼG  MỸ  T Ó G  N É N  H Á  V E N  K E
M Ũ ,  ẼG  K A G A  T A G  A G  TỸ
T Ó G ,  VẼN H  MẼG  T Ũ  H E  S Ĩ

H A N  K E  M Ũ :

VẼN H  K Ã N H  V Y G V Y G
T A G  A G  K Ã  Ũ  H A N  N Ĩ :

Ã tỹ vẽnh kãnh vygvyg tag han kỹ ,  tóg ã kri kar ã
há mỹ há nĩ .

Kyvénh ki sa tãpry;
Fe kaga;
Jag tã te);
diabetes;
Ã nũg je kar ã krẽ
né kãki kórég;
Ã mỹ kaga tĩ tỹ ,  ã
tỹ nén ũ han
kamẽg.

Caminhada;
Natação;
Vẽnh kãnh vygvyg;
Vẽnh grén nĩ;
Musculação;
Cicl ismo;
Móra he;
Ã ĩn penĩn prunprun
nĩ.



Ã  TỸ  N É N  T U G R Ĩ N
D C N T  K Ã G M Ĩ N H  K E  M Ũ
Kejẽn ẽg tỹ kurã kar ki , nén ũ ko ẽn tóg ẽg mỹ vẽnh

kaga tag nĩm tĩ , vẽnh kaga tỹ han vãnh tag ag:

V Ã N H  P R Ã  MẼ Ã tỹ vẽnh kãnh vygvyg vãnh nĩ kỹ ke
vẽ ,  vẽnh kaga tag ti , ẽg tỹ vẽnh kãnh
vygvyg mã nĩ kỹ tóg kurã kar ki ẽg
ha tĩg tĩ ,  tãg tũ ẽg tóg nĩg tĩ ,  ã há
tóg tĩnh ke mũ, nũr há han ja ã ke
mũ, kar tóg ã jũ tĩnh ke tũ nĩ gé.

VẼJẼN  K Ó R É G

Vẽ jẽn tãgy, vẽ jẽn ki sã
pẽ ,  vẽ jẽn ki asuka pẽ ,
fóg ag tỹ hin han mũ

vẽ ,  kron jãfã ki gé.

V Ã J U  MẼ

Ã tỹ kurã kar ki vãju
mẽ nĩ kỹ ,  tóg ã há kãmĩ

kókén ke mũ gé, kỹ ã
tóg tag tugrĩn vẽnh ki

rĩr ke mũ gé.

G O J  F A

Ã tỹ Goj fa kron mẽ nĩ
kỹ .  Kejẽn nén ũ ag tóg,
vẽnh kaga tag ti tỹ ẽg
mỹ nĩm tĩ gé , ẽg panh,
ẽg rá, ẽg prỹg. Vẽnh

kaga tỹ ẽg mré ter ke
mũ vẽ ,  há nĩ mãn tũ ẽg
nĩgtĩ, vẽnh ké ẽg tóg,
vẽnh kagta kronkron

tĩnh ke mũ.



HỸ  MỸ  VỸ

Ẽg tỹ sanh nĩ kĩ ,  ẽg tóg vẽnh kaga, kar kỹ ti
jagy tag ti kãg mĩnh ke nĩ .  Kỹ ẽg kyrũ ki

vẽnh ki rĩr mĩ, ã tỹ kar kỹ há nĩ jé.



 Vẽnh kagta: saúde tá ã vẽnh ven tĩgũ, kỹ ag
tóg tá ã mỹ vẽnh kagta vin ke mũ, ã tỹ
kronkron jé sir.
 Vẽnh kagtã tũ: tag tóg tỹ ã jẽn, kar ã vẽnh
kãnh vygvyg mré ke nĩ sir, kar nén ũ e ag
mré.

Ẽg tỹ to vẽnh kygtãg ke, tóg tỹ vẽnh kagta, kar
kỹ vẽnh kagtã tũ nĩ .

1.

2.

D C N T  T O  VẼN H
K Y G  T Ã G  K E

DCNT tóg há he tũ nĩg
tĩ, kỹ ã tóg kurã kar ki ,
ã vẽnh kagta kronkron
ke mũ,ã tỹ hẽn ri ke
jagy han tũ nĩ jé.



Vẽnh kagta tỹ gĩr ag tũg ja tá nĩmĩ;
Vin han há han nĩ, jen grẽ tũg ja tá vinĩ ;
Vẽnh kagta tỹ ,  ti kurã pãtén ẽn ve mĩ gé;
Insulina tỹ ,  kusãg sãg jã fã kãki vinĩ ,  krẽm hã,
ti tỹ tyg tar he tũ nĩ jé;
Ã tỹ vẽnh kygtãg jẽ kỹ ,  Goj fa kron tũg nĩ;
Ã tỹ vẽnh kagta kron kỹ ,  ã tỹ ora ki kron mũẽn
hã ki kron nĩ gé;
Vẽnh kagtã ti , kronkron mãn ke tũnh na, he
tũg nĩ gé, médico kanẽ mĩ ã tỹ to vãnh sór ti
kỹ ;
Ã tỹ vẽnh kagta kron kỹ ,  Goj mré kroni.

VẼN H  K A G T A
T O  V E M É N  J É

Ã  VẼN H  K A G T Ã  T I

K I  H Ã  K R O N I ,  K A R

O R A  K I  H Ã ,  K A R  T I

K Ã M Ũ R  K I  H Ã  K Ĩ
G É



 Ã  TỸ  VẼJẼN  K I  H Ã
K O N H  K E

Fonte: Ministério da Saúde

Kurã pir kãki vẽnjẽn ko
tãg tu han nĩ, kar nén sĩ
ko rég’re han nĩ gé;
Kurã kar ki , kakanẽ ,
ẽgóro kar nén nig nin tĩ
komĩ gé, ã tỹ tỹ tu nin
kỹ ;
Arónh kar rãgro komĩ
gé;
Nén tỹ reite tỹ han kỹ nĩ
komĩ gé, kar reite ti ;
Goj tỹ  2 l  kron sór mĩ,
kurã pir ki;

Vẽnh kẽ tag ag koko
tũg nĩ, morasa, nén tỹ
pakote kãmĩ kãmũ tĩ
ag, kar refri ti .
Goj fa kar vãju kotũg
nĩ gé.
Nén kajã( sa) pẽ sĩn kỹ
komĩ.



D C N T  J O  VẼN H  K I  R Ĩ R  K E

Vẽ jẽn sĩn kỹ komĩ;
Vẽnh kãnh vygvyg nĩ;
Ã kufyg, ki rĩr mĩ;
Vãju to vãnh nĩ;

Ã tỹ vẽnh kaga tag kãgmĩg tũ nĩ jé, ã tóg ã
vẽ jẽn ki rĩr pẽ han ke mũ, kỹ nén tag ag han nĩ
kurã kar ki .

Ã  TỸ  T A G  H A N  KỸ ,  Ã  T Ó G  VẼN H
K A G A  E  J O  VẼN H  K I  R Ĩ R  K E  M Ũ ,  KỸ

Ã  T Ó G  VẼN H  K A G A  K Ó R É G  T A G
A G  K Ã G M Ĩ N H  K E  T Ũ  N Ĩ .



Ã j i j i  kar:

Ã mỹnh fi j i j i :

Ã terfone rá:

RG:                                    CPF:

Vẽnh kãmén sĩ han rã ẽg mỹ
Ã tỹ ne jẽ :  (   )  ũn tỹtá   (  )  ũn gré

Ã murja rán rã:       /      / 

Ã mỹ :  (   )  mén nĩ  (   )  mén tũ  (  )  mén ter ja 

(  )  ke tũ nĩ kỹ ũ

Ã tỹ  nén han tĩ mỹ  kurãg kỹ
Ã goj Fa kron tĩ :  (   )  hỹ ỹ  (   )  vó  (  )  kron tĩ inh vẽvẽ hãra

sóg tuvãnh kri prỹg tỹ
Ã vãju tĩ :  (   )  hỹ ỹ  (   )  vó  (  )  vãju tĩ inh vẽvẽ ,  hãra sóg

tuvãnh kri prỹg tỹ
Ã mỹ vẽnh kãnh vygvyg ũ han tĩ :  (   )  vó  (  )  ã tỹ hỹ he kỹ ,

ũ tỹ hẽ han ã tĩ ?________________

Ã mỹ tãgy nĩ :  (   )  hỹ ỹ  (   )  vó

Nén ũ mỹ ã ku tãn tĩ? 

Ã kaga ja to to ẽg mỹ
Ã mỹ prỹg tũg mũ tag kã kaga? (  )  hỹ ỹ  (   )  vó

Vẽnh kaga:

Ã kyvénh ki sa mỹ tãpry: (  )  hỹ ỹ  (   )  vó

Ã kyvénh ki asuka mỹ tãpry: (  )  hỹ ỹ  (   )  vó

Ã kyvénh kã mĩ tãg ag mỹ tãpry: (  )  hỹ ỹ  (   )  vó

Ũ ag:

Ã mỹ vẽnh gynh ũ han ja nĩ?



T A  K I  NỸ  Ã  K Y V É N  K I  S A  T Ã P R Y
K A R  Ã  K Y V É N H  K I  A S U K A

T Ã P R Y  R Á N  KỸ  N Ĩ M

Kurã kyvénh ki sa                     kyvénh ki asuka



T A  K I  NỸ  Ã  K Y V É N  K I  S A  T Ã P R Y
K A R  Ã  K Y V É N H  K I  A S U K A

T Ã P R Y  R Á N  KỸ  N Ĩ M

Kurã kyvénh ki sa                     kyvénh ki asuka



T A G  A G  MỸ  T E R F O N E  K I
VẼN H  V Ĩ  F O N  N Ĩ ,  Ã  TỸ  HẼN

R I  K E  J A G Y  H A N  KỸ
Ã tỹ ã ĩn, ke tũ nĩ kỹ ẽpry

tá tĩ ra, 
rỹ j  kar mrájá ke tũ nĩ kỹ

pũr kỹ tag ag mỹ tỹ kemĩ
gé:

Pĩ nyn nyn tĩ ag 
 (SIATE) - 193

Ag tỹ ã tỹ hẽn ri ke
sór kỹ tag ag mỹ tỹ

kemĩ gé:Purisa tỹ fóg
ag vẽ :

Polícia Militar - 190

Ag tỹ ẽpry kri ã tỹ hén
ri ken kỹ ,  ke tũ nĩ kỹ
ã tỹ nén ũ tó sór kỹ ,

tag ag mỹ tỹ kemĩ gé:                           

ẽpry kri purisa ag vẽ   
198

Nén ũ jagy tỹ ta kutẽ
kỹ ,  ke tũ nĩ kỹ 

rán tỹ ránhráj kỹ tag
ag mỹ tỹ kemĩ gé:

ẽg ji  nãti ag vẽ  - 199

Ã tỹ kaga kỹ tag ag
mỹ tỹ kemĩ gé:

samũ ag vẽ  - 192




